REZIME  RADA

Magistarski rad pod naslovom «Metodološki problemi organizacije računovodstva u funkciji upravljanja profitabilnošću po kupcima» kandidatkinje Amre Gadžo, dipl. oec. urađen je na 183 stranice A4 formata, od čega se 165 stranica odnosi na osnovni tekst, 8 stranica na popis literature i 10 stranica na priloge. U toku istraživanja korišteno je 65 knjiga, 36 članaka, 2-ije doktorske disertacije, 2 zakona FBiH i 41 izvor  u obliku publikacija, članaka i izvještaja sa interneta.  Od ukupno korištenih 146 bibliografskih jedinica, preko devedeset posto je sa anglo-saksonskog govornog područja i napisano je od strane vodećih autoriteta iz oblasti koja je predmet istraživanja. Pri tome, potrebno je naglasiti da se radi o referencama novijih datuma. Strukturu magistarskog rada, pored uvoda, zaključka, popisa literature i priloga, čini još pet poglavlja, u kojima je sadržano 42 slike i 36 tabela. 

Predmet istraživanja u magistarskom radu se odnosi na istraživanje relevantnih teorijsko-metodoloških i empirijskih pokazatelja specifičnosti organizacije računovodstvene funkcije preduzeća zasnovane na CAP modelu, te valorizaciju mogućnosti implementacije naučnog pristupa u oblikovanju računovodstvene funkcije koja će podržati savremeni koncept upravljanja profitabilnošću. Postavljena organizacija računovodstvene funkcije preduzeća se zasniva na karakteristikama strateškog upravljačkog računovodstva, ABM-u kao osnovi za upravljanje računovodstvenom profitabilnošću kupaca, dva alternativna troškovna modela za tačan obračun troškova opsluživanja kupaca, okviru za upravljanje prodajnim cijenama baziranom na ABP-u, te datim rješenjima za organizaciju bilansne i vanbilansne evidencije u domenu finansijskog računovodstva.

U radu su prezentirani rezultati sprovedenog istraživanja o načinu upravljanja profitabilnošću u bosansko-hercegovačkoj poslovnoj praksi, stepenu razvijenosti računovodstvene funkcije, te mogućnosti primjene CAP modela u praksi domaćih pravnih lica. Primarni podaci su prikupljeni putem anketnog upitnika od pravnih lica koja su slučajnim izborom ušla u stratifikovani uzorak.

